
Аудитын гэрчилгээ 

 
            

           
         ЧУЛУУНХОРООТ СУМЫН ЕРӨНХИЙ 

        БОЛОВСРОЛЫН СУРГУУЛИЙН                     
ЗАХИРАЛ Л.МӨНХЦЭЦЭГ ТАНАА 

  
 
                           

   
            Аудитын гэрчилгээ 
 
 
 
 
 
 
 Төрийн аудитын тухай хуулийн 15 дугаар зүйлийн 15.2.1, 18 дугаар зүйлийн 18.2, 
Төсвийн тухай хуулийн 8 дугаар зүйлийн 8.9.1-д заасны дагуу Чулуунхороот сумын ерөнхий 
боловсролын сургуулийн 2019 оны 12 дугаар сарын 31-ний өдрөөр дуусвар болсон 
санхүүгийн тайлан, төсвийн гүйцэтгэлд санхүүгийн тайлангийн аудит хийв. 
 
 Зөрчилгүй санал дүгнэлт 
 
  Чулуунхороот сумын ерөнхий боловсролын сургуулийн 2019 оны 12 дугаар сарын 
31-ний өдрөөрх санхүүгийн байдал, санхүүгийн үр дүн, цэвэр хөрөнгө/өмчийн өөрчлөлт, 
мөнгөн гүйлгээ болон төсвийн гүйцэтгэлийн тайланг материаллаг зүйлсийн хувьд Төсвийн 
тухай хууль, Нягтлан бодох бүртгэлийн тухай хууль, УСНББОУС-д нийцүүлж, Сангийн 
сайдын баталсан бодлого, журам, зааврын дагуу үнэн, бодитой, шударга илэрхийлсэн тул 
зөрчилгүй санал дүгнэлт гаргаж байна.   
 
 Санал дүгнэлтийн үндэслэл 
 
 Төрийн аудитын байгууллага аудит хийхдээ Аудитын дээд байгууллагуудын нийтээр 
хүлээн зөвшөөрсөн зарчим, стандарт болон Аудитын олон улсын стандартад нийцүүлэн 
Монгол Улсын Ерөнхий аудиторын баталсан Санхүүгийн тайлангийн аудитын журам, 
зааврын дагуу гүйцэтгэсэн. Эдгээр нь санхүүгийн тайлан материаллаг буруу илэрхийллээс 
ангид эсэх талаар үндэслэлтэй баталгаа олж авах зорилгоор аудитыг төлөвлөж, 
гүйцэтгэхийг шаарддаг.  
  
 Аудитаар  Чулуунхороот сумын ерөнхий боловсролын сургуулийн 2019 оны жилийн 
эцсийн төсвийн гүйцэтгэл, санхүүгийн тайлан дахь үлдэгдэл, ажил гүйлгээний дүн хэмжээ 
болон илчлэл тодруулга, тус байгууллагад мөрдөж байгаа нягтлан бодох бүртгэлийн 
бодлого, бүртгэл хөтлөлт, программ хангамж, дотоод хяналтын систем болон удирдлагын 
хийсэн томоохон тооцооллыг шалгаж, аудитын санал дүгнэлтийг дэмжих нотлох зүйлсийг 
хангалттай цуглуулсан. 
 
 Бидний хийсэн аудит тус санхүүгийн тайлан, тодруулгад санал дүгнэлт өгөх 
хангалттай, зохистой үндэслэлийг бүрдүүлсэн бөгөөд аудитын дүнд үндэслэсэн санал, 
зөвлөмжийг аудитын тайланд тусгасан болно. 

Аудитын тайлан 

 
2.1. Оршил 

 Чулуунхороот сумын ерөнхий боловсролын сургуулийн 2019 оны санхүүгийн тайлан, 
төсвийн гүйцэтгэлд хийсэн санхүүгийн тайлангийн аудитын дүн, дүгнэлтийг захирал 
Л.Мөнхцэцэг Танд танилцуулж байна.  

 Энэхүү тайланд үйлчлүүлэгчийн санхүү, нягтлан бодох бүртгэл, дотоод хяналтын 
системд хийсэн үнэлгээний тойм, аудитын явцад илрүүлсэн гол зүйлс, гаргасан шийдлүүд, 
анхаарал хандуулахуйц асуудал, залруулаагүй материаллаг болон материаллаг бус алдаа 
зөрчил, тодруулга зэрэг аудитын үр дүн, аудитын дүгнэлтийн хэлбэр, түүний үндэслэлийн 
талаар тус тус хураангуйлан тэмдэглэв. 

  2.2. Аудит хийх үндэслэл, зорилго, талуудын хүлээх үүрэг, хариуцлага 

Бид Төрийн аудитын тухай хуулийн 15 дугаар зүйлийн 15.1, 15.2, 18 дугаар зүйлийн 
18.2, Төсвийн тухай хуулийн 8 дугаар зүйлийн 8.9.1-д заасны дагуу Чулуунхороот сумын 
ерөнхий боловсролын сургуулийн 2019 оны 12 дугаар сарын 31-ний өдрөөр дуусвар 
болгосон санхүүгийн тайлан, төсвийн гүйцэтгэлд аудит хийлээ.  

Чулуунхороот сумын ерөнхий боловсролын сургуулийн 2019 оны санхүүгийн тайлан, 
төсвийн гүйцэтгэл Нягтлан бодох бүртгэлийн тухай хууль болон УСНББОУС, түүнд 
нийцүүлэн гаргасан төсвийн байгууллагын нягтлан бодох бүртгэлийн бодлого, заавар, 
журмын дагуу үнэн зөв, шударга илэрхийлэгдсэн эсэхэд дүгнэлт өгөх нь энэхүү аудитын 
зорилт байв. 

Төсвийн шууд захирагч санхүүгийн тайлан, төсвийн гүйцэтгэлийн тайлангаа Төсвийн 
тухай хууль болон УСНББОУС, түүнд нийцүүлэн баталсан төсвийн байгууллагын нягтлан 
бодох бүртгэлийн бодлого, журмын дагуу үнэн зөв, бодитой бэлтгэх үүрэгтэй. 

Харин тухайн санхүүгийн тайлан, төсвийн гүйцэтгэлийг дээрх хууль болон бодлого, 
журмын дагуу материаллаг алдаагүй, үнэн зөв, шударга илэрхийлсэн эсэхэд дүгнэлт өгөх 
нь Төрийн аудитын байгууллагын үүрэг юм. 

Аудитыг 2020 оны 02 дугаар сарын 20-ноос 2020 оны 02 дугаар сарын 27–ний 
хооронд гүйцэтгэж, аудитын тайланг 2020 оны 02 дугаар сарын 27-ний өдөр эцэслэн 
баталгаажуулж, төсвийн шууд захирагчид хүргүүлэхээр төлөвлөн, гэрээт аудитор 
О.Эрдэнэтуяа хариуцаж хэрэгжүүлэв. 

Чулуунхороот сумын ерөнхий боловсролын сургуулийн 2019 оны санхүүгийн тайлан, 
төсвийн гүйцэтгэлийн тайланг  Дорнод аймаг дахь Төрийн аудитын газарт 2020 оны 01 
дүгээр сарын 15-ны өдрийн 03 дугаар бүхий албан бичгээр ирүүлсэн байна. 

2.3. Аудитад мөрдсөн бодлого, журам, арга зүй, шалгуур үзүүлэлт 

АДБОУС, АОУС, нийтээр хүлээн зөвшөөрсөн бусад зарчимд тулгуурласан Монгол 
Улсын Ерөнхий аудиторын баталсан Төрийн аудитын байгууллагаас санхүүгийн тайланд 
аудит хийх журам, төрийн аудитын байгууллагаас санхүүгийн тайлангийн аудитад 
баримтлах  ерөнхий чиглэл,  арга зүйг мөрдөн  ажиллав. 

Дээрх стандарт, зарчим, журамд нийцүүлж аудитын үе шатны ажлыг гүйцэтгэж, 
холбогдох ажлын баримт материалаар баталгаажуулсан болно. 

2.4. Байгууллагын зорилго, үйл ажиллагаа, хууль, эрх зүйн орчин 

Чулуунхороот сумын ерөнхий боловсролын сургуулийн үйл ажиллагааны эрхэм 
зорилго нь “Эрдэм боловсролтой, эерэг сэтгэлгээтэй, эх орондоо хайртай Эрээнцавчуудыг 
төлөвшүүлэх”-д оршино. 
 

Чулуунхороот сумын ерөнхий боловсролын сургуулийн үйл ажиллагааны чиглэлийг 
дараах байдлаар тодорхойлжээ. Үүнд:  

- суралцагчдад боловсролын стандартаар тогтоосон бага, суурь, бүрэн дунд 

боловсрол эзэмшүүлэх  

- хүүхдийн хөгжих, төлөвших үйл явцыг шинжлэх ухааны үндэстэй удирдах, зохион 

байгуулах 

- сайжруулсан сургалтын хөтөлбөрийг хэрэгжүүлж ажиллах 

- багшийн ажлын байрандаа хөгжих боломжийг хангах 

- сургуулийн орчны аюулгүй байдлыг хангах 

 
Тайлант хугацаанд байгууллагын санхүүгийн үйл ажиллагаанд мөрддөг хууль, 

тогтоомж,  бодлого, журамд өөрчлөлт ороогүй байна. 
 
 

2.5. Нягтлан бодох бүртгэлийн бодлого, санхүүгийн үйл ажиллагаа болон дотоод 
хяналттай холбоотой хүчин зүйлсийн үнэлгээ 

Бид санхүүгийн тайланд материаллаг алдаа байхгүй гэдгийг нягтлах үүднээс 
үйлчлүүлэгчийн нягтлан бодох бүртгэлийн бодлого, санхүүгийн үйл ажиллагаа, дотоод 
хяналтыг шаардлагатай гэж үзсэн хэмжээгээр дахин хянасан болно.  

Чулуунхороот сумын ерөнхий боловсролын сургуулийн мөрдөж байгаа Нягтлан 
бодох бүртгэлийн бодлогын баримт бичиг нь Сангийн яамнаас хэрэгжүүлж байгаа нягтлан 
бодох бүртгэлийн бодлого, холбогдох стандарт, хууль тогтоомжтой нийцсэн байна. 
Чулуунхороот сумын ерөнхий боловсролын сургууль нь санхүү, нягтлан бодох бүртгэлийн 
үйл ажиллагаанд AXPLORER  программ хангамж ашигладаг байна.  

Чулуунхороот сумын ерөнхий боловсролын сургуулийн дотоод хяналтын эрсдэлийг 
төлөвлөлтийн үе шатанд дунд гэж үнэлсэн бөгөөд гүйцэтгэлийн шатанд дахин хянахад 
дотоод хяналт үр нөлөөтэй байна.  

2.6. Төлөвлөлтийн шатанд тодорхойлсон эрсдэл, түүнийг үнэлсэн байдал 

Аудитаар Чулуунхороот сумын ерөнхий боловсролын сургуулийн бэлтгэсэн 
санхүүгийн тайлан, төсвийн гүйцэтгэл нь материаллаг хэмжээний алдаатай 
илэрхийлэгдээгүй гэсэн үндэслэлтэй нотолгоо олж авахын тулд байгууллагын гадаад 
дотоод орчин, дотоод хяналтыг судлан, эрсдэлтэй асуудлыг илрүүлж, үнэллээ. 

Аудитын төлөвлөлтийн үе шатанд 29 эрсдэлтэй асуудалд 29 горим сорил 
хэрэгжүүлэхээр төлөвлөж баталгаажуулсан болно. 

2.7. Материаллаг байдлын суурь сонгосон үндэслэл, тайлбар 

Аудитыг төлөвлөх үе шатны материаллаг байдлыг АДБОУС 1320, АОУС 320-ын дагуу 
тодорхойлсон бөгөөд материаллаг байдлын суурь үзүүлэлтээр 2019 оны жилийн эцсийн  
санхүүгийн үр дүнгийн тайлангийн зардлыг сонгож, эрсдэлийн түвшинг “дунд/” гэж үнэлэн 
материаллаг байдлын хувь хэмжээг 1,5 хувиар тогтоов.  

Төлөвлөлтийн үе шатанд сонгосон суурь үзүүлэлтийн дүн 673,382.1 мянган төгрөгөөс  
тооцон 10,100.7  мянган төгрөгөөр материаллаг байдлыг тодорхойлж, гүйцэтгэлийн үе 
шатанд хэвээр баталгаажууллаа. 

2.8. Санхүүгийн тайлангийн үзүүлэлтүүд 

Чулуунхороот сумын ерөнхий боловсролын сургуулийн 2019 оны жилийн эцсийн 
санхүүгийн байдлын тайлангаарх нийт хөрөнгийн дүн өмнөх оноос 6,368.5 мянган төгрөгөөр 
буюу 0,7 хувиар өссөн байна. Өмнөх оны үзүүлэлтээс материаллаг өөрчлөлт гарсан  үндсэн 
хөрөнгийн  данс байна.  

Хүснэгт 1. Санхүүгийн байдлын тайлангийн үзүүлэлт      
          /мянган төгрөг/ 

Үзүүлэлт Эхний үлдэгдэл 
Эцсийн 

үлдэгдэл 
Өөрчлөлт 

Б 1 2 3=2-1 

Мөнгөн хөрөнгө    

Авлага    

Урьдчилгаа    

Бараа материал 131,660.9 140,409.2 8,748.3 

Үндсэн хөрөнгө 952,994.8 986,229.9 33,235.1 

Элэгдэл -123,648.2 -159,263.1 -35,614.9 

Нийт хөрөнгө 961,007.5 967,376.0 6,368.5 

Өр төлбөр    

Хөрөнгийн дахин үнэлгээний 
зөрүү 

644,486.9 638,407.7 -6,079.2 

Засгийн газрын оролцоо 
/Эздийн өмч/ 

316,520.6 328,968,3 12,477.7 

Нийт өр төлбөр ба цэвэр 
хөрөнгө өмчийн дүн 

961,007.5 967,376.0 6,368.5 

 

Авлага, өглөгийн дансны үлдэгдэлгүй байна. 

Бараа материалын дансны үлдэгдэл өссөн нь орон нутгийн хөгжлийн сангаас 
багачуудын өргөөний тохижилт 1,200.0 мянган төгрөг, насан туршийн боловсрол танхимын 
тохижилт 2,486.8 мянган төгрөгийн аж ахуйн материалыг үнэ төлбөргүй авч, батлагдсан 
төсвөөс 1,946.1 мянган төгрөг, нэмэлт төсвөөс тоглолтын хувцас 2,500.0 мянган төгрөг, 
камержуулалт 615.4 мянган төгрөгийн аж ахуйн материал худалдан авсантай холбоотой 
байна. Бараа материалын дансны үлдэгдэлд ашиглалтгүй бараа материал байхгүй байна. 

Үндсэн хөрөнгө дансны үлдэгдэл өссөн  нь БСШУСЯ-аас ном сурах бичиг 6,774.8 
мянган төгрөг, сурагч ширээ, сандал 5,276.9 мянган төгрөг, орон нутгийн хөгжлийн сангаас 
багачуудын өргөөний тохижилт 1,400.0 мянган төгрөг, насан туршийн боловсрол танхимын 
тохижилт 4,791.4 мянган төгрөг, камержуулалт 4,080.5 мянган төгрөг, халаалтын зуухны 
засвар 23,319.8 мянган төгрөг, төгсөгчдийн хандиваар тэшүүрийн талбай 19,580.0 мянган 
төгрөгийн хөрөнгүүдийг үнэ төлбөргүй хүлээн авч, батлагдсан төсвөөс 5,596.8 мянган төгрөг, 
нэмэлт төсвөөс 400.0 мянган төгрөгийн хөрөнгө худалдан авсантай холбоотой байна.  

Сумын ИТХ-ын тэргүүлэгчдийн тогтоолоор 37,985,1 мянган төгрөгийн үндсэн 
хөрөнгийг данснаас хасаж акталсан байна. 

Биет бус хөрөнгөнд өөрчлөлт ороогүй байна. 

Засгийн газрын оролцоо дансны үлдэгдэл  328,968,3 мянган төгрөг болж 12,477.7 
мянган төгрөгөөр өссөн нь тайлант үеийн хөрөнгийн орлого, зарлагаас  шалтгаалжээ.  

Үндсэн хөрөнгийн дахин үнэлгээний зөрүү дансны /нягтлан бодох бүртгэлийн 
бодлогын өөрчлөлт/ 6,079.2 мянган төгрөг нь 2008 онд  дахин үнэлгээ хийгдсэн хөрөнгийг 
данснаас хассантай холбоотой байна.  

2.9. Төсвийн гүйцэтгэлийн талаарх тайлбар, тодруулга  

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх, 
хэрэгжүүлэх, тайлагнахад эрх бүхий байгууллага, төсвийн шууд захирагч нь энэ хуулийн 5 
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.  

Тайлант онд Төсвийн шууд захирагчийн хэрэгжүүлэх 1 хөтөлбөрт зориулан 
583,553.0 мянган төгрөгийн төсөв батлагдсанаас 583,553.0 мянган төгрөгийг урсгал 
зардалд зарцуулахаар батлагджээ. 

Нийт зардлын 546,053.0 мянган төгрөгийг улсын төсвөөс санхүүжих тусгай 
зориулалтын шилжүүлгээр, 37,500.0 мянган төгрөгийг орон нутгийн төсвөөс 
санхүүжүүлэхээр төлөвлөжээ.  

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл тус 
бүрээр харуулсан мэдээллийг энэ тайлангийн 3.5-д харуулав.  

Төсвийн нийт зардлын гүйцэтгэл 583,222.5 мянган төгрөг буюу 99,9 хувьтай байна. 

Нэмэлт төсөв: Туслах үйл ажиллагаанаас 102.0 мянган төгрөгийн орлогыг бүрдүүлж, 

“Улыбка” чуулгын тоглолтод оролцсон 4 оюутанд урамшуулал болгон олгосон байна. 

2.10. Аудитаар хэрэгжүүлсэн горим сорил, түүний үр дүн 

Аудитыг төлөвлөх үе шатанд тогтоосон 29 эрсдэл, гүйцэтгэх үе шатанд 29 эрсдэл 
тодорхойлж нийт  29 горим сорил хэрэгжүүллээ. 

Аудитаар нийт 46,649.3 мянган төгрөгийн алдаа, зөрчил илэрснээс 46,649.3 мянган 
төгрөгийн зөрчилд албан шаардлага хүргүүллээ. Үүнд:  

1.Тайлант хугацаанд хэрэгжүүлэх ерөнхий чиглэлтэй холбоотой асуудал 

Нийт худалдан авалтын 83,5 хувь буюу 46,4 сая төгрөг нь  татварын нэгдсэн цахим 

хуудас дахь ибаримт системд бүртгэгдээгүй байна. Энэ нь үнэн зөв байдал гэсэн батламж 

мэдэгдэлтэй нийцэхгүйгээс гадна Нягтлан бодох бүртгэлийн тухай хуулийн 3.1.3 дахь 

заалтад “анхан шатны баримт гэж ....., төлбөр төлсөн баримт болон бусад нотолгоог”, 

13.4 дэх хэсэгт ”Аж ахуйн нэгж, байгууллагын гүйцэтгэх удирдлага, нягтлан бодогч нь 

үйлдвэрлэл, үйлчилгээний шат дамжлага, аж ахуйн үйл ажиллагааны хүрээнд гарсан 

хөрөнгө, эх үүсвэрийн хөдлөл, өөрчлөлт бүрийг анхан шатны баримтад бичгээр болон 

цахимаар бичилт хийж баталгаажуулна”, Төсвийн тухай хуулийн 41.2.3 дахь заалтад 

“төсвийн гүйцэтгэлийг хууль тогтоомжийн дагуу хэрэгжүүлж, тайлагнах” гэсэн 

заалтуудыг тус тус зөрчсөн байна. 

 Шийдвэрлэсэн нь: Албан шаардлага өгөв. 

2.Байгууллагын үндсэн болон туслах үйл ажиллагаа 

Тээвэр шатахууны зардлаас 220.0 мянган төгрөгийг сандал тээвэрлэсэн ажлын 

хөлсөнд олгосон нь Төсвийн тухай хуулийн 16.5.5 “Батлагдсан төсвийг зориулалтын 

дагуу зарцуулах”, 41.2.3 “Төсвийн гүйцэтгэлийг хууль тогтоомжийн дагуу хэрэгжүүлж, 

тайлагнах” заалтад нийцэхгүй, санхүүгийн тайлангийн  эрх ба үүрэг, үнэн зөв байдал гэсэн 

батламж мэдэгдлүүдийг хангахгүй байна.  

Шийдвэрлэсэн нь: Албан шаардлага өгөв. 

2.11. Дараагийн аудитаар авч үзэх буюу анхаарал татахуйц бусад чухал асуудал 

Анхаарал татахуйц асуудал байхгүй байна. 

2.12. Шилэн дансны мэдээлэл  

Чулуунхороот сумын ерөнхий боловсролын сургууль нь Шилэн дансны тухай хуулийн 
6 дугаар зүйлд заасан 147 мэдээллийг  хугацаанд нь, 2 мэдээллийг хугацаа хоцроож 
байршуулсан байна.  

2.13. Өмнөх аудитаар өгсөн акт, албан шаардлага, зөвлөмжийн хэрэгжилт  

2018 оны санхүүгийн тайлангийн аудитаар итгэмжлэл авсан байна. 

2.14. Дүгнэлтийн хэлбэр, үндэслэл 

Бид  Чулуунхороот сумын ерөнхий боловсролын сургуулийн 2019 оны санхүүгийн 

тайлан, төсвийн гүйцэтгэлийн тайланд аудит хийж, баталгаажуулах ажлыг АДБОУС-ын 

дагуу, Монгол Улсын холбогдох хууль тогтоомжид нийцүүлэн гүйцэтгэсэн. 

“Зөрчилгүй” дүгнэлт  

 Дорнод аймгийн Чулуунхороот сумын ерөнхий боловсролын сургууль 2019 оны 

жилийн эцсийн санхүүгийн байдал, санхүүгийн үр дүн, мөнгөн гүйлгээ, өмчийн өөрчлөлт 

болон бусад илчлэл тодруулгыг нягтлан бодох бүртгэлийн тухай хуулийн 4 дүгээр зүйлийн 

4.1.3, УСНББОУС-ын дагуу материаллаг байдлын хувьд үнэн зөв, бодитой илэрхийлсэн 

эсэхийг Аудитын гэрчилгээнд тодорхой дурдав. 

Аудит хийгдсэн санхүүгийн тайлан  

3.1 Аудит хийгдсэн санхүүгийн байдлын тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан                                                                                                                                                     
                                                                    /төгрөг/ 

3.2 Аудит хийгдсэн санхүүгийн үр дүнгийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

3.3 Аудит хийгдсэн мөнгөн гүйлгээний тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 
 

 

 



Чулуунхороот сумын Ерөнхий боловсролын сургуулийн 2019 оны санхүүгийн тайлан, төсвийн 
гүйцэтгэлд хийсэн санхүүгийн тайлангийн аудит 

ДОА-2020/60/СТА-ТШЗ                                                                                   

 

 

3.4 Аудит хийгдсэн цэвэр хөрөнгө/өмчийн өөрчлөлтийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

3.5 Аудит хийгдсэн төсвийн гүйцэтгэлийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

                                                                                                                                            
 

 

 

 


